
Naalakkersuinikkut sulinermut aningaasatigut tapiissuteqartarneq pillugu Inatsisartut 

inatsisaat allanngorteqqullugu Naalakkersuisut peqquneqarnissaanik Inatsisartut 

aalajangiiffigisassaattut siunnersuut, maannakkut periuseq imatut allanngortillugu, 

partiitInatsisartuni sinniisuutitaqartut tunngaviusumik 850.000 koruuninik 

tapiissummik pisalersillugit kiisalu kingullermik Inatsisartunut qinersinerup inernera 

tunngavigalugu taasinermut ataatsimut 200 koruuninik pisalersillugit. Attaviitsut 

taasinermut ataatsimut 200 koruuninik ukiumut tapiissutisisalersinneqassapput 

agguaqatigiisitsineq 1/31 atorlugu kiisalu taasinerit tamarmiusut tunngavigalugit. 

Allannguineq atulersinneqassaaq ulloq 1. januaari 2019 aallarnerfigalugu. 

(Inatsisartunut ilaasortaq Randi Vestergaard Evaldsen, Demokraatit) 

 

Akissuteqaat  

(Naalakkersuisut Siulittaasuat) 

 

Siullermeerneqarnera 

Naalakkersuisut aallarniutigalugu Randi Vestergaard Evaldsen, Demokraatit, 

allannguutissatut siunnersuuteqarneranut qujaniarput.  

 

Inatsisartuni naalakkersuinikkut sulinermut aningaasatigut tapiissuteqartarneq pillugu 

malittarisassanik allannguisoqarnissaanut Naalakkersuisut namminneerlutik 

siunnersuuteqarniarlutik pilersaaruteqanngillat.  

  

Aalajangiiffigisassatut sinnersuutigineqartoq Inatsisartuni akuersissutigineqassappat 

Naalakkersuisut soorunami Naalakkersuinikkut sulinermut aningaasatigut tapiissuteqartarneq 

pillugu Inatsisartut inatsisaata allanngortinnissaanut siunnersuummik suliaqarlutik 

aallartissapput.  

 

Naalakkersuisut oqallinnermut soqutiginnillutik malinnaassapput.  

 

 

 

 

 

 

 

 

 

 

 

 


